
SUL SIT ARLEF DUC] I PROGJETS FINANZIATS SUI BANTS 2013

183 MIL EUROS PAR EDITORIE
E SPETACUI DI CUALITAT

Udin, ai 18 di Dicembar 2013 - E je stade fate buine la graduatorie dai
progjets che a saran finanziats cui bégs proviodiits de ARLeF, Agjenzie
regjonal pe lenghe furlane, pai bants di spetacul e editorie.

In totél a son 183 mil euros di finanziaments (95 mil pe editorie e 88
mil pal spetacul) che a inviaran 17 progjets.

Tal setor editorial a an riceviit contribi(it cuatri publicazions pai fruts,
une di argoment religjds e un progjet di disvilup di une app par
ambient iOS e Android che e permetara di discjama in timp real su
tablets e telefonuts i programs radiofonics in lenghe furlane. Simpri in
chest bant e a ricevit finanziament ancje ché che si pues considera la
prime produzion di un carton animat ideat, scrit, musicat e interpretat
dome di professioniscj furlans.

Par chel che al inten il secont bant, a son stats finanziats ancje in chest
setOr cinc spetacui par fruts, un cors di formazion teatral e la poie a dos
proiezions cinematografichis. I doi progjets di plui pés a son la
organizazion di un tour di musiche furlane vie pe Italie e tal forest e il
spetacul "Tré zovini'", gjavat de conte “'Na di di vora" di Novella
Cantarutti.

